
YMA thiltum: 1. Hunawl hman \hat. 2. Zofate hmasawnna ngaihtuah. 3. Kristian nun dan \ha ngaihsan

“YMA thuvawn: YMA chu \anpui  ngai te \anpuitu

Library duty turte:
1. D Lianmanga, S-Sec.
2. Lawmsangpuii, S-Sec.
3. Timothy Lalbiakrema, S-Sec.
4. Josephine Lalthazuali, S-Sec.
5.  Lalrokimi, S-Sec.
6. Lalremruati, K-Sec.

THLANMUAL HLUI KAWNG SIAM
CHUNGCHANG A ALL NGO THU

Ramhlun North, the 10th October, 2026: Pathian leh vengchhung mipuite kan inlungrualna
zarah vengchhungah kawng hrang hrangin hmasawnna kan hmu chho zel a, a lawmawm hle. Hei
hian vengchhung mi te mai bakah pawl hrang hrang te kan thawhho \hat zia a tilang chiang a, kan
inlungrualna leh kan thawhhona \ha tak hian rah \ha a chhuah zel beisei a ni. Chutih rual chuan,
hmasawnna tur kawng tam tak kan la nei tih erawh chu kan hriat tlan a, chumi tihlawhtling tura
kan inlungrualna hi vawng nung zel turin kan inngenin kan insawm a ni.

Veng \henkhatte pawhin hmasawnna an neih zingah, inkalpawhna kawng hi kan veng pawhin
kan hmasawnna turte zinga pawimawh hmasa ber niin a lang a. Inkalpawhna \ha hian hmasawnna
a ken tel avangin hemi kawngah hian kan vengchhung hmun tin hi awlsam zawk a kan in kalpawh
theih na turin inhawng tak chunga hma kan lak a ngai a, inkalpawhna \ha tawk lo laite siam \hat hi
kan vei tlan a \ul hle a ni.

Hripui len laia veng mawng lam ten harsatna nasa tak an tawh dante, lirthei hmanga veivah
dawnin veng pahnih pathum paltlang ngai lai a awm te hi tihdan kawng zawn a \ul hle in a hriat a,
Local Council leh All NGO Meeting chuan Thlanmual kawng tur Committee a din ta a, tuna kan
thlanmual (In phum nan kan hman tawh loh) hi inkalpawhna \ha kan neih theih nana hmun remchang
kan neih chhun chu a ni tawh mai a, helai ah hian Motor kawng \ha tawk tak siam ila, inkalpawhna
\ha tak a nih bakah kan thlanmual (Zemabawk) pan kawng a Traffic Jam-a hun rei tak tak kan
khawhral \hinte a sutkian ngei a beisei awm hle a ni.

Tin, helai hmun ah hian kawng a kal mai bakah daihzai thei tur bera ruahman a ni bawk a.
Kan khawpui chhung chep tak ah hian han hawi thawvenna leh intihhlima tur hi a vang tawh a,
hetiang karah tu tan pawh; naupang, \halai leh kum upa te hawi thawvenna hmun atan rauhman tel
a ni bawk a, veng tan chuan thil hlu tak a nih beisei a ni.

He thil hi kum tam tak a vei hnuah pawh kan tu leh fate, Ramhlun North khawtlangin kan
\angkaipui tur leh tunah pawh kan mamawh ngawih ngawih a ni avangin sum leh pai leh thil dang
dangah pawh hmalakna atan thil awlai tak a ni dawn lo tih hre reng chungin, a \ulna avangin
hmalak chhoh \an a ni a, vengchhung mipuiten he hmalakna hi phur takin, a neitu tak tak kan ni tih
inhre chunga lo thlawp a lo \awiawm \heuh turin kan insawm a ni.

 Chawngbawla Section te chuan
Branch a an budget ` 10,000/- an
pe a, tihian an budget an tlak fel.
 September ni 15, 2026 a Zoram
Kalsiam Programme, Solid Waste
Management Rules, 2026 dan thar
AMC chhunga kalpui dan tura
inhrilhhriatna, Ignite Studio-a neih ah
Branch YMA aiawha tel tura min
sawm angin Pu H. Rodingliana,
BECM chu Branch aiawhin a tel.

BRANCH THU

October 6, 2026 (Thawlehni) zan  khan Central YMA Hall, Tuikhuahtlang-ah Central
YMA buatsaihin Aizawl City Branch YMA te pual in, "Disaster Management & Basic Life
Support Training Programme" hlawhtling taka hman a ni.

He hun hian zan dar 7:00 PM khan tan a ni a, Pu SF David Ngursangzuala, Asst. Secre-
tary, Central YMA chuan a kaihhruai a. Programme hi Pu John Kima, CEC chuan hunserh
hmangin, Pu PC Lalthianghlima, Secretary, Disaster Management Sub-Committee, Central YMA
chuan report pein, training buatsaih an nih chhan leh Central YMA, Disaster Management Sub-
Committee hmalakna tlangpui a tarlang.

Central YMA President, Pu R. Lalngheta chuan, hetiang training buatsaih a ni chu a
pawimawh em avanga lawmawm a tih thu sawiin tlawmngai pawl hmalakna hlawkthlak thin zia a
sawi. Siampuii Ralte hnen atangin zai ngaithlak a ni a, Nl. B. Lalruattluangi, Member Central
YMA, Disaster Response Team (CDRT) chuan Power Point Presentation hmangin zirtirna a pe
a. He training pawimawh tak maiah hian Dr. Rammuani, Critical Care, Trinity Hospital chuan
Basic Life Support training pawimawh zia leh a hman dan tur zirtirna hun a hmang bawk.

Tv. Darremsanga Renthlei, Chairman, Disaster Management Sub-Comt., Central YMA
chuan lawmthu sawina hun hmangin hun tawp a khar a ni. He hunah hian kan Branch aiawhin Pu
Rorelliana, Treasurer leh Dr. Henry VL Nghilhlova, BECM te an tel.

CENTRAL YMA IN DISASTER MANAGEMENT &
BASIC LIFE SUPPORT TRAINING PROGRAMME A

BUATSAIH

SUB-COMMITTEE THU

 Property sub-committee: Ni
08.10.2026 (Ningani) zan khan
Zemabawk thlanmual ah light fit in an
hnatlang a, eng \ha zawk a awm theih
nan light pali lai an dah thar a ni.
 Library sub-committee:
Vawiin hian Ramhlun North Branch
YMA Library chuan Meet the Au-
thor Programme chawhma Dar
11:30-ah an hmang. He hunah hian
Pu F. Vanlalrochana, Khatla, sawm
a ni. Tin, he hunah hian August leh
September, 2026 chhunga Library
hawn apianga kal \hinte hnenah
lawmman semna neih a ni bawk.

Pu Tuikhuahthanga, N-Sec.
hnen a\angin Pu Vanneihtluanga
lehkhabu thar Library-a dah turin an
dawng a. Tin, Pu R. Zonunmawia,
Adviser, RNYMA leh Pu Ch.
Lalnunkima, K-Sec. te chuan a \ul
apianga hman turin Library Sub-
Committee-te hnenah ̀  2,000/- an
pe bawk a ni.

Thilpek petu zawng zawngte
chungah Library Sub-Committee ten
lawmthu an sawi.

SECTION THU

  Taitesena Section: Ni
08.10.2026 (Ningani) zan khan
bungraw dahna chei \hain rawng an
hnawih thar.

MARYMA    PHEK 2-NA RN YMA CHANCHINBU

KAWILAM TLO: Kawilam Tlo hi
Rulchawm kua nena insi phak renga awm a
ni a. Aizawl leh Champhai inkâr, Aizawl
a\ânga km 75 a hla, Keifang Zero Point
a\ânga khaw chhak lam, Rulchawm khaw
daia awm a ni. Kawilam Tlo tih hi mi \henkhat
chuan 'Kawilam Chhir Pawn' an ti bawk.
Keifang Zero Point a\ângin Rulchawm panna
kawng km 1 velah tlâng pang hmun rem laiah
lei chhun pawn ang mai hian, mual pawng
tapchhak tia vel ang hi a awm a. Leizawl
a\ânga a pawng sang lai pawh ft 2-3 ang vel
lek tur a ni.

Kawilam Tlo hi mi \henkhatin Kawilam
Chhir Pawn an tih ang hian, hmanlaia kan pi
leh pute thlang tla hmasa ho (kum 1700 -
1750) Rulchawm khaw hmun vela lo cheng
hmasate sulhnu niin hriat a ni a. Hetih lai huna
cheng hmasa ho hi Kawilam hnam (Lusei) an
ni ngeia hriat an ni bawk a. Amaherawhchu,
helai hmuna Rulpui lo chawmtute kha an ni
ang em tih erawh chu a hriat chian theih tawh
loh a ni.

Chuti chuan, helai hmuna lo cheng hmasa
Kawilam hnam ho chu mi hlim thei tak an ni
a. Chapchar Kût an hmang chu an hlim lutuk
a. Zu leh sa nen an chai (lam) a, nula leh
tlangvalte chu mual zawlah an lam a, an hlim
lutuk chu an chai rei ta deuh va.

Buh tuh nachang pawh hre lovin an chai
zel a, Favang thleng rawkin an chai ta a.
Hetianga an chai (lam) nasat avâng hian an
chaina hmun mual zawl pawh chu an kein an
chhir pâwng thur mai a, chuta \ang chuan
Kawilam Chhir Pâwn an vuah ta a. Kawilam
Tlo tih pawhin an sawi tho \hin.

Heti khawpa an chai rei avâng hian,
favang buh seng hun a lo nih chuan an chaina
hmunah chuan sava lo thlawkin ram dang
thlawhhma ami buh vui hmin a rawn thlawhpui
an hmuh a\âng chauhvin an harh chhuak a.
An chai pawh a tawp thei chauh a ni.
Chutianga an chai tawp hnu chuan
thlawhhma la lova chai an nih avâng chuan
buh seng tur an nei dawn ta lo va. A kum
lehah an \am dawn avângin khaw dangah an
pem darh ta vek a ni, an ti. Amaherawhchu,
helaia an chaina hmun an chhir pâwn erawh
chu tûn thlengin a la awm a. Rulchawm leh
Keifang YMA te'n humhalhin hmun
pawimawh tak a la ni zel a ni.
MAURAWKELA TUI: Champhai chhim
lam Vaphai leh Farkawn inkâr |an Tlâng
kham hnuaia awm a ni a. Champhai a\ânga
km 60 vela hla-a awm a ni.

MIZO RO HLUTE - I

Kham hnuai pûk a ni a. A dung lam
meter 6 leh a vang lam meter 3 niin, a thuk
lam meter 3 a ni a, a san zawng chu Centi-
meter 1 a ni. Pûk chhungah chuan tui tlin
theihna khûar meter 2 a sei leh centimeter
74-a zau a awm a, a thuk lam chu centime-
ter 11 a ni. Pûk chhunga khûarah hian eng
lai pawhin tui fim tak hi a tling reng a, \hal
khaw ro ber lai pawhin a kang ngai lo a ni.

Mizo thawnthuah chuan Maurawkela hi
pa hmelchhe zet mai, a nupui pawhin a
awmpui \hat peih loh khawpa hmelchhia a ni
a.

Maurawkela chuan uipa hi a nei a. Ni
khat chu a uipa nen chuan |an Tlâng kham
velah chuan an ramvak a, ni a sa in, khua a
lum em em mai a. A ram vak hlawhchham
chu a tui a hal ta em em mai a, tichuan, a
uipa chu tui in tur zawng turin a vah chhuahtir
ta a. Rei fe hnuah chuan \an tlâng kham hnuai
pûk chhunga tui chu a uipa chuan a hmu ta
a. A duhtawk a in hnu chuan a pu hnenah
chuan a kal ta a. A pu, Maurawkela chuan a
lo hmuh chuan a uipa chu a zui ta a. A uipa
tui in zo chu, a khabe leh hmuite chu a hmu
var ta sur mai a, a hmelte pawh \ha ta riauvin
a hria a. Amah pawh chuan a tuihal hnem
atan chuan in ve a duh ta a.

Tui awmna an thlen chuan a han in ve a,
a hmaite a han phih a, chutah a kut leh hmaite
fai leh var deuh surin a hre ve ta a, a taksa
pum chuan a inbual ta a. A han inbual zo chu
a hmel chhiatna zawng zawng pawh chu tui
chuan a tleuh fai ta vek a. Mipa hmel\ha
takah a chhuak ta a ni.

Chuti chuan, a ram vak haw chu a nupui
pawh chuan \ha a lo tiin, a lo duh ta em em
mai a, a kalna apiangah a zui ta zel a ni, an ti.
LUNGPHER PÛK (SAZEP): Lungpher
Pûk hi Sazep khua a\ânga 7km vela hla-a
awm a ni a. Lungpher Pûk tih takah lungpher
inthuahthip kham chhengchhe em em maia
awm a ni a. A panna kawng mumal pawh
awm chuang em em lo, kalkawng zawn
chawp ngai a ni a. Lung pûk zau zawng hi
74cm leh a san zawng hi 73cm a ni a. Lung
pûk chhung chiahah hian chhuar ang deuhva
indawh, 2cm a sei leh a zau zawng 1m vel a
awm bawk. Chumi chhung lehah chuan ruhro
awmkhawmna hmun, a san zawng 4cm leh
a zau zawng 3m lai a awm leh a ni.

Kum 1986 December thla khân ruhro
pum \ha, 10 vel tur a awm a, ruh dang ban
ruh, ngal ruh leh mihring ruhro chi hrang hrang
\hahnem tham tak a la awm a ni.
Hemi Lungpher Pûka mihring ruhro awmte
hi tute ruhro nge a nih leh engtik hunlaia mi
nge hriat a ni lo va, tunlai mihring ruh ai te
hian an hrawl in, an lian hle a ni.

INKALPAWHNA |HA LEH
HMASAWNNA

Inkalpawhna \ha hi ram leh
khawtlang hmasawnna chak leh tlo min
thlentu bulpui ber a ni a. Ram mai
bakah khawtlang hmasawnna awm tur
chuan inkalpawhna \ha neih hi rahbi
hmasa ber leh pawimawh ber a ni reng
a ni. Vengchhungah inkalpawhna \ha
neih hi kan nitin khawtlang nun,
eizawnna leh khawtlang rawngbawlna
hrang hrang innghahna tak tak a ni a.
Mizo khawtlang inrelbawnnaah phei
chuan veng chhung hmun hrang hrang
te awlsam taka tlawh pawh zung zung
theihna kawng mumal leh \ha a awm
hi a pawimawh hle.

Ei leh bar zawnna kawngah
inkalpawhna \ha chuan thil man ah
nghawng thui tak a nei \hin. Thil
tharlam zawk neih emaw ei kan duh
chuan inkalpawhna a pawimawh hmasa
ber. Tin, inkalpawhna \ha hi damloh
nikhua hian a pawimawhna kan hre zual
\hin. Inkalpawhna \hat tawk loh
avanga nunna chan ta pawh sawi tur
tam tak a awm ang. Hengte hi tawng
thei vek kan nih avangin inkalpawhna
\ha hi nunna chhanhimtu pawimawh
tak a ni. Chutiang bawkin chhiatna a
lo then thulhah inkalpawhna \ha a awm
chuan a sawp tak tak hmain kawng
tam takin kan inveng thei \hin. Nunna
leh kan thil neih humhim tur hian
inkalpawhna \ha hi tehna pawimawh
ber pakhat a ni reng a ni.

Inkalpawhna \ha hian veng mipui
inpawhna leh inlungrualna a thlen
bawk. Veng chhunga hmun hrang hrang
leh mual hrang hrang a chengte kan in
tlawh pawh zung zung theih chuan
vengchhung inremna leh inlungrualna
a thlen mai bakah chhiatna leh
harsatna thlen changin rang takin kan
in pui zung zung thei a, hei hian
thawhhona \ha zawk a thlen \hin.

Inkalpawhna \ha hi kan nitin
eizawnna, chhiatni leh \hatni mai bakah
khawtlang inlungrualna min thlentu
atana kan mamawh em em a ni a.
Chuvangin, kan vengchhung leh
tualchhung inkalpawhna hmasawn nan
leh chak zawk a sawrkar leh thuneituten
hma an lakna hrang hrangte hi kan
thlawp \hat a pawimawh hle.

DAMLO

ZIN & HAW

 Pu Joel Lalthanliana s/o Vanlalzela, C-
Sec. c/m chu ZMC&H a\angin a lo chhuak
leh ta.
 Tv. Lalrammawia s/o R. Zirsangliana,
T-Sec. chu Scrub Typhus avangin ZMC&H
ah enkawl mek a ni.
 Pu C. Lalhmingthanga, C-Sec. chu
Kolkata-ah enkawl mek a ni.
 Pi Chawngthansangi, C-Sec. chu
Nazareth Hospital-ah enkawl mek a ni.
 Lallawmzuala Hauhnar s/o Lalremruata
Hauhnar, C-Sec. chu Dengue leh UTI
avangin LRM Hospital-ah enkawl mek a ni.
 Pi Lalfakmawii w/o Vanlalfaka Varte,
N-Sec. Synod Hospital, Durtlang a awm
chu in lamah inenkawl chhunzawm turin a lo
chhuak.
 Pi Zomuanpuii w/o RL David
Lalnunfela, S-Sec. chu Aizawl Hospital,
ICU ah enkawl mek a ni.
 Julian Lalpekhlua s/o Vanlalhruaii, K-
Sec. chu pum lam \halo leh Typhoid avangin
ZMC&H ah enkawl mek a ni.
 Pu R. Lalmuanawma S-Sec. chu pumna
avangin Synod Hospital, Durtlang ah enkawl
mek a ni.

 Pu Vanlalruata Ralte, N-Sec. BECM
te chhungkua Champhai a zin chu an lo haw
leh ta.
 Dr. Vanlalthlana, Bialtu MLA, T-Sec.
chu sawrkar thil pawimawh buaipuiin New
Delhi-ah a zin. An nu Evelyn Lalhmangaihi,
an fapa Remruata Chhakchhuak leh Pu C.
Lalthanzama, S-Sec. ten an zui.
 Pu Vanlalruata, V-Sec. chu in check-
up in Delhi-ah an kal. An nu Pi
Zothankhumi'n a kalpui
 Pu Benjamin Lalbiakmuana, C-Sec.
chu office pawimawh buaipuiin Sikkim-ah
a kal.
 Pi C. Ronguri, N-Sec. Kolkata-a in
check up a kal chu a lo haw leh ta.
 Pi Lallianchhungi w/o C. Lalrosanga,
N-Sec. chu chhiattawhna avangin
Zokhawthar ah a zin.
 Pu Lalawmpuia, S-Sec. chu a
hnathawhna hmun Ladakh lamah a kal leh ta.
 Pi Lalbiakzami leh a fapa Tv.
Zothanzauva, S-Sec. in check-up a Delhi-a
kal chu an lo haw leh ta.

KOHHRAN

PAWL DANG

 RSC Basketball Club: MBBA Favang
tournament D-League khelh mekah RSC
Basketball team chuan Semi Final lutin ni
14.10.2026 (Nilaini) tlai dar 4:00 hian
Chhinga Veng nen an intum ang.
 Ramhlun North Football Club: 1st

Division League khelh \an niin 8.10.2026
(Ningani) khan Bawngkawn FC nen match
hmasaber khelin 1-0 in chakna an chang a,
ni 14.10.2026 (Nilaini) hian AFC Acad-
emy nen an intum leh ang.

LOCAL COUNCIL

  MIFEL TAK MAMAWH: Local
Traffic Management Committee chuan
Ramhlun North mi leh sa Lirthei man/chep
tu tur leh parking fee khawn tu tur mamawh
ani a  a duh chua a hnuai a Cont no tarlan ah
hian min rawn be dawn nia.
Chairman: 9366167832
Secretary: 9862807984

PRESBYTERIAN ENGLISH
SCHOOL, RAMHLUN NORTH
Presbyterian English School (PES),
Ramhlun north, Aizawl chuan kum thar
2027 session atan KG-1 Admission chu a
hawng dawn a. Lut duhte chuan dilna form
siamna hmangin October ni 26 a\angin
November ni 13 chhungin dil theih a ni.
Form hi school office-ah office hun
chhungin lak theih a ni ang

November ni 16 & 17-ah Inter-
view neih a ni ang. Admission diltu chu
Februar ni 28-ah kum 4 a tling tur a ni.

   Rev. B Sangthanga
                    Secretary,

PES Managing Board
(3-1)

 Presbyterian Kohhran, Ramhlun
North: Synfo leh Central KTP \angkawpin
an buatsaih Praise On 2026 - Mal zai
Intihsiak neih mekah Top 50 ah heng mite
hi an tling:
1. Nl. Lalmuanpuii
2. Nl. Joice Malsawmdawngi
3. Nl. K. Lalhmangaihsangi
Branch aiawh a tel te hi Tv. Isaac K.
Lallawmawma, leh Tv. Vannunmawia
Ralte, ten instrument an tum sak. Intihsiakna
neih tawh a zai te, musician te, branch
aiawha telte \awiawma \awng\aipuitu
zawng zawngte chungah Branch Commit-
tee chuan lawmthu a sawi a.
 Presbyterian Kohhran, Ramhlun
East: Praise On 2026 - Mal zai Intihsiak
neih mekah Top 50 ah Tv. Lalrinawma chu
a tling a, intihsiak a hmachhawn lehzel turah
Branch K|P chuan theihtawp a \awiawm
leh \awng\aipui turin member-te a ngen a ni.
 Baptist Kohhran: October ni 11 & 12,
2026 (Inrinni & Pathianni) hian Ramhlun Pas-
tor Bial Inkhawmpui leh Rorel Inkhawm chu
Ramhlun South Kohhran ah neih a ni ang.
 Salvation Army: Ni 8.10.2026
(Ningani) zingkar khan India Eastern Terri-
tory SAY Raising Day vawi 72nd pualin
Ramhlun North (Indoor Stadium - Salva-
tion Army Biakin inkar) Hawkers te hnenah
\huthna (Chair tê) pein luanchhuahna an nei.

Ni 11.10.2026 (Pathianni) hi Mahni
Inphat (Self Deniel) thawhlawm lakkhawm
hun ani a, sipai member tin ten he hun ah
hian an thawhlawm ip te kengkhawmin
chawhma Thianghlimna Inkhawmah a
huhova lakkhawmna hun an hmang ang. Self
Deniel thawhlawm hi \anpui ngai leh
chhuanchham, mi harsa zawk te tana hman
\hin a ni.

CYMA THU

 CENTRAL YMA RUIHHLO MAN
REPORT: 03.10.2026 - 09.10.2026
Central YMA hnuaia Ruihhlo Do Pawl,
Central Anti Drugs Squad (CADS) ten
Ruihhlo leh a kaihhnawih an man te:
1. Ganja (Marijuana):4.1 kg + 1 pack
(4,100 grams + 1 pack)
2. Damdawi Mum (Tablets) zawng zawng
a) AP (Nitrazepam): 5086 tablets,
b) Zolpidem: 600 tablets, c) Zolfresh: 10
tablets. Total Tablets: 5696 tablets
(Nap10, 2 strip & Tapentadol 1 strip)
3. Opium: 8kg
4. Codeine Syrup: Bottle chanve (Half
bottle)
5. Heroin / No.4
a) Hawng: 7 (84g)
b) TicTac: 6.5 (2.5g)
c) Chhinsen: 3 (0.192g)
d) Bagha Cap: 261 (8.365g)
Total weight: 95.058g
 8.10.2026 (Ningani) zan khan Mizoram
Police leh Excise & Narcotics Department
te puihna in, Central YMA  leh Central KTP
te tangkawp chuan Aizawl khawlaia ruihhlo
ngai tei vak mai maite chu Central YMA
Hall, Tuikhuahtlang-ah hruaikhawmin coun-
selling an pe a, thingpui leh sawhchiar tuihnai
tak an buatsaih sak bawk.
 DDK, Mizoram buatsaih khawtlang
inrelbawlna kawnga Central YMA
hmalakna tih hmanga ‘Line On’ hun hman
a ni a, Prof. Lalnuntluanga, Vice President
leh Pu M.S. Ralte, Fin. Secretary ten hun
an hmang.
 Akasvani, Aizawl buatsaihin ‘Line On’
Interation on Faina chungchanga kan
dinhmun leh hmabak neih a ni a, Er. H.
Duhkima Treasurer leh Dr. Lalrinawma
Hnamte CEC ten hun an hmang.

K. Zomuanpuii, K-50
w/o RL David
Lalnunfela, S-Sec. chu
ni 09.10.2026 dar
11:30 PM khan a boral
a, a ruang hi lumen niin a
tuk ni 10.10.2026 chhun
dar 12:00 ah Ramhlun
North Thlanmual, Zemabawk ah vuiliam a ni.

Lusun khawhar chhungte,
thlamuantu Pathianin vengin awmpui zel che
u rawh se.

ZO STAY
AC ROOM, Free WiFi, Self Cooking,
Airport/Train pick/drop etc.
ramtea_07bblue@rediffmail.com
hnamtelalramliana@gmail.com
Ph: 9615737397/7305237070/
9862379015
Adams Plaza, C-4 (4th floor), GS Road,
Guwahati. Near Mizoram House

C/o Maengi Hnamte

(3-1)

ARTICLE  VANGVAT

Madonna leh Maradona hi: An hming hi i en chuan inlaichìnna
nei an ang viau mai. Maradona erawh hi chu hre lo kan awm kher
lo ang, a hun lai na nâ nâ chuan. A body erawh chu a tâwi,  mah sê
a sei tlat asin. Football ngainatû tân chuan hriat loh ngaihna a awm
lo alâwm ni e, a hming a dai tawh ngai lovang. A HMINGAH hian
"ra" khi awm lo se chu Madonna tih nên pawh a inang hial ang. An
hming ringawt en chuan... Mahse an 'chemkalna' leh mihring
mihrinaah pawh chhim leh hmar ang hlauha inang lo, intu lo lutuk
an ni si. An inlaichîn lo phawt
Zû leh Zial: A hriain in hria.An inlaichîn tlat alâwm..zû leh ZIAL
chu. Mahse ka tia, zû pawh hi mi tam tak chuan 'amah mai chuan
sual a ni hleinêm'  an tia, ka pawm zâwng tak a ni. Ni e, a awm hlê
hlê te chuan mi pawi sawi hek lo i! I ti ve em? Mahse...mahse....
en mah rawh, mihring kaw chhûngah a lût a, an lo danglam tâ, a
hma zawnga an sawi ngam loh kha an sawi ngam ta sî, mite tâna
pawi tur pawh dâwn lovin an sawi ta piap piap mai le....hûi...Cho
loh loh tûr tur an cho...an va nâwi...chu chu alâwm ka tih reng,
mihring kaw chhûnga a luh chiah khân an lo danglam ta \hin a nî.
YMA leh ÂMY: Hei erawh chu ÂMY hming hi chu mizo nula
tleiràwl hmêlchhe lo zet leh nungchang \ha em em a ni thung a. A
intisâp ve lova, sâp \awng leh vai \awng erawh chu duh tâwkin a
thiam, a pianpui tawng ang tlukin a thiam. Mahse a nun a tlâwm
tlat, ngaihsân túr dik a ni. Ngaihsân loh tûr zâwk hi kan ngâisang
fur lo mâw? A hming khi a lêtzâwngin YMA tih a nî a, an nun chu
inang tak a ni, kan hria.

YMA thil tum leh hmachhawpte, nang leh kei hian kan thiltihte
hmangaihnaâ tih a nih chuan a YMA e, YMA chu puih ngaite
puih, fuih ngaite fuihtu, chhan ngaite chhantû, hnem ngaite hnêmtû
a la ni reng. A la danglam lo, nangmah zawk khân YMA hi i lo
changkânsan ang e âw. ÂMY leh YMA hi an inan dân erawh a
inang lo mai a ni. Pakhat pâwl hming a nia, pakhat erawh mihring
hming a ni. An thiltih leh hnathawh erawh chu mite tân a ni
zâwk....An inang.
Phira leh Phawka: 'Mihring pakhata minung pahnih' chu, mìze
pahnih kan nei a, a \hen chu, khaimah aw?  mi ze pahnih chu, 'thup
ngai leh thup ngai lo,' a dik em? Â diikkkkkkk. Chu chu alâwm
PHÌRA ka tihna chhan 'Double role.' Pathian hmâah chuan kan
inngaitlâwm em em a, sual nei lo ang maiin kan awm a; mahse
chawlhkâr thar a lo nî a, a \hen chuan an zia an thup ta daih a, an
tâ tûr ni lo, khawi lâi kawng emaw, zoram hmasâwnna tûra
hnathawhna tûr chu an ipteah an ak ta daih a. 'I dâwt ngam leh
dâwt la, i in ngam leh in rawh,' tih ang mai khân. Tumân an hmu lo
che a maw i tia nge, ak rawh, \hâm la, EIRÛ rawh, hlêp rû la, mì
tihdân alâwm, i lo hausa ang a, mi zah i kai thuai mai ang.

Kohhranah te, pâwl "association"- ah te hlei hlei thawhlâwm
thawh awk awk la, i "promotion" chu a chak viau ang. Mahse, i
thawhêng, i hût ru tlat atin lâwm..Theipui rah thei lo Lal Isuan a
hau hlum kha a ang tiraw? An chhui ang che'nga, jail bang i zût mai
ni lovin i hrût hial ang. Chutah i hnap i sût i sut mai ang.I phawk a
maw i tih kha i thiltih dik loh an "PHÂWK" záwk che asin,
PHAWKA...I phîr.
Hmangaihna âw: Chutiang a thlen loh nân, zoram hmangaihtû
tak tak kan nih chuan a leilung, thing leh mau leh mihringte lam
pawhin tih chhiat kan phal ngai lovang. Sum leh ruihhloa hlàwkna
leh hausakna ringawt átchilhtute erawh hi chu zoram "fahrawn" an
nih loh vêk pawhin zoram "VANGVAT" lian chî, "hringmi
VANGVAT sai\ial" an ni hial ang.

Thisen an dâwt a, an la duh khawp lo cheu nia, an va râpthlâk
êm! Nang erawh chu chutiang ni lo vin hmangaihna tak taka
hmangaihna aw i chhâkchhuak \hin ang. Kha deuh mah sè, pumah
chuan a thlum veng veng thung sî ang.

- Sawmtea, K-Sec. KC TUI
Tui thianghlim leh fim \ha em em, Pick up in litre 2000; tlawm

takin kan pe thei e.
Ph:  9774 223 462 / 7005 010 327 (10-6)

KHIANGTE SEPTIC TANK SERVICE
Septic Tank khat paihfai, khur chhung lutin, Comode Block,
Soak pit thar siam, Pipe Repair engkim a neitu te lungawi na

thlap in kan thawk thei e.
Contact - 9862344971 Bawngkawn South (20-11)

VANLALFELA SEPTIC TANK
Septic tank paih fai, commode block, pipe, soak pit \ha lo leh
a thar pawh kan siam thei reng e. Kan sulhnu a felfai a, service
hlun leh rin tlak kan ni e. Hmanrua engkim kan intodelh bakah

kan rate a tlawm e. Contact: 9436199884

(10-1)

TLUANGTEA SEPTIC TANK SERVICE
Septic tank khat paih leh repair kan ti thei reng a, rate chu
inbiakremna a ni ang.

Contact: 6033373188/9612376373 C/o Marina: 9436140350
(5-2)

MS SEPTIC TANK SERVICE
Septic tank paih fai, Commode block, Pipe line \halo, Soak pit
repiar engkim tlawm takin kan ti thei e.

RATE:INBIAKREMNA    Ph: 7005241029/8974361224

(10-4)

MAFELA SEPTIC TANK SERVICE
Septic Tank khat paih fai, commode block, pipe fit, soak pit

thar siam engkim kan ti thei e.
Rate: Inbiakremna    Ph: 9233440125

(21-8)

(20-7)

JM SEPTIC TANK SERVICE
Septic tank khat paih fai, comode block, pipe fit, soak pit tha lo
leh a thar pawh kan siam thei reng e. Kan sulhnu a fel fai a, ser-
vice hlun leh rintlak kan ni e.
Rate: inbiak remna.     Registration: MRS 542

Contact: 9862476439

L.H. SEPTIC TANK SERVICE
Septic tank paihfai leh repairing engkim kan thawk thei e.

Kum 17 chuang experience nei kan ni e.
Rate:  4500/-  per trip Ph.: 6909183193

(23-9)


